
				এই পাতাটির মুদ্রণ সংশোধন করা প্রয়োজন। 
ミwャ শিবনাথ শাস্ত্রীর আত্মচরিত [ ১৩শ পরিঃ
সাহায্য না নেন, তাই আমি একখানা টিকেট কিনে ষ্টেশনে রেখে এসেছি ।
আমি। সে কি ! তুমি এর মধ্যে টিকেট কিনে রেখে এসেছা! তৎপরে আমি লাহোর যাত্রা করিলাম। পথে ভগবানের কৃপাতে বিশ্বাস ও নির্ভরের অভাবের জন্য আপনাকে শত ধিক্কার দিতে লাগিলাম । মনে মনে ভাবিতে লাগিলাম, এ কি ! আমি প্রতি পদে নিজের উপর নির্ভর রাখিয়া ভাবিয়া মরিতেছি, আর প্রতি পদে বিধাতা কোথা হইতে অভাব পূরণ করিতেছেন। তঁর কাজ করিবার সময়ও কি র্তার উপর নির্ভর রাখিব না ? এইরূপে আপনাকে ধিক্কার দিতে দিতে লাহোরে গিয়া পৌছিলাম।
লাহোর। শিবনারায়ণ অগ্নিহোত্রী। সর্দার দয়াল সিং - ১১ই জুন আমি লাহোরে পৌছিয়া সেখানকার বিরাদার-ই-হিন্দ নামক মাসিক পত্রের সম্পাদক, গবর্ণমেণ্ট কলেজের সারভে টীচার, ব্রাহ্ম বন্ধু শিবনারায়ণ অগ্নিহোত্রীর ভবনে আতিথ্য স্বীকার করিলাম। সেখানে তঁহার পত্নী লীলাবতীর বিমল বন্ধুতাগুণে আপনাকে বড়ই উপকৃত বোধ করিতে লাগিলাম। লাহােরে গিয়াই দেখি, কিছু দিন পূর্বে দয়ানন্দ সরস্বতী মহাশয় সেখানে আর্য্যসমাজ স্থাপন করিয়াছেন, এবং তখনও বেদের অভ্রান্ততা লইয়া মহা তর্ক বিতর্ক চলিতেছে। আমি অগ্নিহোত্রীর অনুরোধে এ বিষয়ে একটি বক্তৃতা দিলাম। তদ্ভিন্ন অভ্রান্ত শাস্ত্র মানা যায় না কেন, তাহ প্রদৰ্শন করিয়া কতকগুলি যুক্তি লিখিয়া দিলাম। অগ্নিহোত্রী ভায় সেগুলি অনুবাদ করিয়া বিরাদার-ই-হিন্দে মুদ্রিত করিলেন, এবং হিন্দু মুসলমান খ্রীষ্টান সকলকে, তাহার উত্তর দিবার জন্য আমন্ত্রণ করিলেন । ইহা লইয়া কয়েক মাস ধরিয়া নানা কাগজে নানা তর্ক বিতর্ক চলিতে লাগিল ।
আমার লাহোঁর পরিত্যাগের পূর্বে লালসিং নীমক এক জন শিখ যুবক

